
Nafarroako Gorteetako kide eta Nafarroako Alderdi Popularreko talde parlamentarioaren eledun Javier García Jiménez jaunak, Legebiltzarreko Erregelamenduan ezarritakoaren babesean, nekazaritza- eta abeltzaintza-sektorearen egoerari buruzko honako interpelazio hau aurkezten dio Landa Garapeneko eta Ingurumeneko kontseilariari, Osoko Bilkuran eztabaidatzeko:
Nekazaritza- eta abeltzaintza-sektorea funtsezko zutabea da Nafarroako ekonomiari, lurralde-orekari eta landa-ingurunearen iraupenari begira, lurraldearen elikagai-hornidura eta jasangarritasuna bermatzeaz gain. Sektorea estrategikoa da ekonomiaren nahiz gizartearen eta ingurumenaren ikuspuntutik.
Gaur egun, nekazari eta abeltzain nafarrek zailtasun handiei aurre egin behar diete; hor dira, esaterako, ekoizpen-kostuen igoera, ustiategi askoren errentagarritasun falta, Nekazaritza Politika Erkidetik eta arauditik heldu den ziurgabetasuna eta belaunaldiarteko erreleboak dakartzan zailtasunak eta lurra eskuratzeko zailtasunak dakartzanak. Horri gehitu behar zaizkio klima-aldaketaren ondorioak, baliabide hidrikoen gaineko presioa eta ekoizpen-eredu jasangarriagoetarantz aurrera egiteko inbertsioen premia.
Horregatik guztiagatik, interpelazio hau aurkezten dugu, jakiteko ea zer balorazio egiten duen Nafarroako Gobernuak foru-erkidegoko nekazaritza- eta abeltzaintza-sektorearen egoeraz, bai eta zer neurri hartzen ari den edo hartuko duen Nafarroako landa-ingurunearen bideragarritasun ekonomikoa, jasangarritasuna eta etorkizuna bermatzeko.

